
11. GABONART
BILBOKO GABONETAKO 41. AZOKA

GABONARTek ekonomia iraunkorra eta zirkularra bilatzen duten
profesionalei ahotsa emango die Bilboko Areatzako kaian

Laster Eguberria iritsiko da Euskal Herrira, eta horrekin batera, bere argiak, bere
zuhaitz erraldoiak, bere girlandak eta, jakina, Bilboko Gabonetako Artisau Azoka.
Aurten horrek lau hamarkada baino gehiago beteko ditu, berrogeita bat, hain zuzen ere
eta Gabonart izenarekin hamaikagarrena izango da. Azkenengo hamarkada honetan
Arbasok, Euskal Herriko Artisautza Tradizionala Bizkortzeko Elkarteak, antolatu
du eta Bilboko Udalaren babesa du. Oraingo edizio honetan 54 artisauk jarriko dituzte
beren produktuak Areatzako kaian, Bizkaiko hiriburuaren bihotzean.

Bilboko Gabonart Azoka abenduaren 15etik urtarrilaren 5era luzatuko da, eta
Juan Mari Aburto hiriko alkateak berak emango dio hasiera. Eguberri honetan
Gabonartek eskuz egindako lanari, ekonomia zirkularrari eta zero kilometroko
produktuari balioa emango dio. Aurten ere, Areatzako karpan elkartuko diren
profesionalek filosofia hori azpimarratu nahi izango dute. Horren arabera, azalduko dute
garrantzitsuena dela jatorrizkoa, bakarra, garaikidea, pieza bakar batean integratzea,
ikuspuntu lokal, hurbil eta aldi berean berritzaile batetik.

Hitzordu honen arduradunek badakite horrelako merkatuen beharra. Horiek
horrela, Arbasoren esanetan “gure ekoizpenari garrantzia emateko sortu ginen. Egia
da sare sozialek gure sinadurak ikusarazten lagundu dutela, eta planetako puntu
askotara iristen garela, baina, aldi berean guri gustatzen zaiguna gure bezeroekin
harreman zuzena izatea da, era horretan, gustuko dugu gure zeregina lehen eskutik
erakustea, gure teknikak zertan dautzan azaltzea. Horrelako azoketan hura da lortzen
duguna. Gurea tratu hurbila da, lan pausatua, sormena eta horrek ematen digun
plazera, jakinda gure piezak bakarrak direla”.

Ildo horretan, sustatzaileek nabarmendu dute gizartea artisautzari balio
handiagoa ematen ari zaiola “serieko ekoizpenetatik ihes egiten hasi gara. Publikoak
produktu ezberdinak eta originalak nahi ditu eta hori da artisauak eskaintzen duena. Ez
daude bi objektu berdin, eta ezaugarri hori ordainezina da”.

Horrelako ekimenek sektorearen garrantzia azpimarratzen dute eta Bizkaiko
hiriburuko Gabonetako Azokaren ospea berresten dute. Aldi berean, euskal
kulturaren atal bat zabaltzeko balio du, ekonomiaren dinamizazioa bultzatzen den
bitartean “batez ere gure artean hainbeste kostatzen ari den krisi sozial eta ekonomikoa
ezarri den garai hauetan. Azokak gure erakusleihoak dira, gure merkaturatze modu
nagusia eta gure artisau askoren menpe dago” defendatzen du Arbasok.

Gabonart bezalako azokak oso garrantzitsuak dira sektorearentzat, “batez ere
garai hauetan, gure artean krisi sozial eta ekonomikoa ezarri baita, eta hori gainditzea
kostatzen ari da. Azokak gure erakusleihoak dira, gure merkaturatzeko modu nagusia
eta gure artisau askoren biziraupena horrelako ekitaldien antolaketaren menpe dago”
diote antolatzaileek.

Euskal Herriko artisauen elkartearen helburu nagusia da sektorearen garrantzia
agerian jartzen duten ekimen mota guztiak sustatzea, eta, dagoeneko, Bizkaiko
hiriburuko Gabonetako Azokaren prestigioa berrestea lortu du. Horren harira, ekitaldi
horren bidez ez da bakarrik sustatzen artisautza merkaturatzea: gure kulturaren atal
baten zabalkundea ere egiten da, eta ekonomia bera dinamizatzen da.

BIZKAITARRAK, PROTAGONISTAK

Areatzako kaiko karpan profesional onenak elkartuko dira berriro ere, eta
bizkaitar ugari izango dira bertan. 54 lagunetatik 30ek Bizkaian dituzte tailerrak eta
% 50 hirian bertan. Hori dela eta, hitzordu hau hain garrantzitsua eta funtsezkoa da,
“bere luzera da, Gabonetan bere publikoarekin elkartzen dira berriro, baina Bilboko
artisauak beren hirian bertan aurkezten dira, hiriko ekonomiaren parte direla eta
ekarpen handia egiteko dutela agerian utziz”, dio Arbasok, “izan ere, tokiko
ekonomiaren motorrak dira”.

Datuei dagokienez, Bizkaian 30 artisau izango dira, 15ek Bizkaiko hiriburuan
dute tailerra. Gipuzkoak ratioa handitu du eta 7 profesional izango ditu. Gure
mugetatik kanpo, Gaztela Mantxa, Gaztela Leon, Kantabria, Asturias, Galizia, Murtzia,
Katalunia, Valentzia edo Balear Uharteetako artisauak hurbilduko dira.

Sektoreka, aurten ere, ehungintza izango da gremio izarra, 11 sinadurakin;
ondoren, bitxigintza eta larrugintza, 6rekin. Gertu, zeramika lantzen duten artisauak
daude, 5 ordezkarirekin. Ez dira faltako kosmetikaren arloko profesionalak; guztira, lau
enpresa izango dira aurtengo edizioan. Artisau batek gutxiago beira, imitaziozko bitxiak
eta zura izango ditu. Jostailu-dendan bi profesional arituko dira, lore lehorrei, feltroari
edo ilustrazioari eskainitako artisauak bezalaxe. Bukatzeko argizarigile bat eta
koadernaketari lotutako beste bik osatuko dute Gabonart.

Guztien artean, Areatzako Kaia artisautzaren hiri bilakatuko da, eta ezinbesteko
topaketa, bilbotarrentzat zein bisitarientzat, Bizkaiko hiriburuan, elkartasunak eta
tokiko kontsumoaren gaineko kontzientziak beste dimentsio bat hartzen duten garai zail
hauetan.

ARBASO: sustatzaileak

Arbaso irabazi-asmorik gabeko elkarte bat da, izaera sozialekotzat hartua, euskal
artisautza tradizional eta garaikidea sustatzeko xedea duena, eta jarduera-eremu Euskal
Herria duena.

Artisau elkarte bakarra da Euskal Herrian nazio izaera duena. Euskal Herri
osoko eskulangileen ehun lantegi inguru biltzen ditu elkarteak.
Helburuak hauek dira:
- Euskal Artisautzaren Sektorea ordezkatzea.
- Sustapen lana egitea artisautza tradizionala ezagutua izan dadin eta egunero
balia dadin.
- Euskal artisautza tradizionalaren jatorri deitura edo sor marka lortzea;
horretarako, badute kalitate etiketa bat Gipuzkoan eta Nafarroan.
- Euskal artisautza nahiz kultura indartu nahi duten erakunde publiko eta
pribatuen parte hartzea lortzea.
- Eguneroko artisautza lanari eustea, gure etorkizuneko kultur ondarearen giltzarri
moduan. Azken batean, etorkizuneko belaunaldiei ezagutzera ematea kultura
tradizionalean aberatsa den herri honen usadio eta ohiturak.

FITXA TEKNIKOA

EDIZIOA: 11. Gabonart - 41. Gabonetako Artisautza Azoka
EGUNAK: Abenduaren 15etik urtarrilaren 5era.
ORDUTEGIA: Goizez, 11:00etik 14:30era.
Arratsaldez, 17:00etatik 20:30etara
Abenduaren 24an eta 31n, goizez, 11:00etik 14:30era.
*Abenduaren 25ean eta urtarrilaren 1ean itxita.
INAUGURAZIO OFIZIALA: Abenduaren 15ean, ostiralarekin, 13:00etan.

ARTISAUEN SALTOKIAK: 54

LURRALDEKA ETA ERKIDEGOKA:

Bizkaia 30 Galizia 2
Gipuzkoa 7 Murtzia 1
Kantabria 4 Catalunya 2
Asturias 2 Valentzia 1
Gaztela-Mantxa 1 Balear Uharteak 1
Gaztela eta Leon 3

SEKTOREKA:

Ehungintza 11 Argizaria 1
Beiragintza 3 Feltro 2
Bitxigintza 6 Enkoadernaketa 1
Imitaziozko bitxiak 3 Jostailugintza 2
Zeramika 5 [ustratzailea 2
Lore lehorrak 2 Esmaltea 1
Larrugintza 6 Makrame 1
Kosmetika 4 Reziklajea 1
Zurgintza 3

KOKAPENA: Areatzako kaian.

BABESLE NAGUSIA: Bizkaiko Foru Aldundia.
BABESLEAK: Bilboko Udala.
Hamaika Telebista
Onda vasca
Radio Popular
Deia
Gara

SAREAN: http://gabonart.blogspot.com.es

www.arbaso.com

KOMUNIKAZIOA: prentsa@arbaso.com
607 86 32 24

